
Dat Utseihn 
 

Personen 
 
 
 

                  Felix                                    Lehrer Schult    
     
     
Lehrer: Hüt willen wi uns noch eis œwer jugen Beruf ünnerhollen. Ji hefft 

  mi gistern vertellt, wat ji warden wullt. Wi willen hüt mal dorœwer   
  räden, wat man denn so in de enzelnen Berufe maken mütt. 
 

(Felix meldet sich ganz eifrig.) 
 
Lehrer: Na, Felix, wat gifft dat denn? 

 
Felix:  Herr Schult, dat wull ik gistern all seggen. Dat gifft Minschen, dee 
  süht man an, wat sei so daun. 
 
Lehrer: Dat is jo ganz wat Nieges. 
 

Felix:  Dat kann ik bewiesen. Lihrers, taun Bispill, sünd ümmer dünne Lüd. 
 
Lehrer: Wieans denn dat? 
 
Felix:  Sei kennen jo mien Öllern, dee Schaulmeister sünd, un dee sünd so   
  richtig dünndarwig. 

Lehrer: Oewer, Felix, ik kenn ok dienen Grotvadder, dee ok Lihrer is. Un dee 
  is doch' ne richtige runne Kugel. 
 

(Felix denkt nach.) 
 

Felix:  Je, Herr Schult, dat is jo ok kein Wunner. Dee is jo ok Oberlihrer. 
 
 
 
 
 
 
 
 
 
 
 
 
 
 
 

Worterklärungen 
 

Plattdeutsch Hochdeutsch 
enzelt, enzeln, einzelt einer allein, einzeln 

Nieges Neues 

 

  


